
Sariyaaji keertanaaɗi kabaaru duwol feewde gollooɓe humaniiɓe faabagol 
yimɓe wonduɓe e tiiɗallaaji  

Gollooɓe daraniiɓe faabagol yimɓe wonduɓe e tiiɗallaaji ana mbaawi jukkeede , naa 
ribbeede so ɓe ngolli golleeji bonɗi hono yanugol e rewɓe. Sariyaaji ɗii ɓe kaani batude 
annii : 

• Gollooɓe humaniiɓe faabagol yimɓe wonduɓe e tiiɗallaaji ana kaɗa wonndude e 
rewɓe ɓe keɓaali duuɓi sappo e jetti fey so tawii eɗum yamira ley leydi maɓɓe. 
Wiide a anndaa duuɓi jaati - jaati debbo mo ngondu ɗaa e mum oo, waana huunde 
ko sariya jaɓata. 
 

• Gollooɓe humaniiɓe faabagol yimɓe wonduɓe e tiiɗallaaji njamiraaka hokkude rewɓe 
kaalisi faa ngonda e maɓɓe, non ɗum worri duu banngal tewtooɓe golle naa duu 
tewtooɓe mballiigu, ɓuri fuu so tawaama golluɓe golleeji bonɗi ɗii, yo gollooɓe 
daraniiɓe faabagol yimɓe womɓe ley kasindinal. No laati fuu, ɓe mbaawa wajjimbinde 
yimɓe njaɓa golleeji bonɗi tanɲɲiiɗi. Sariyaaji inndaaɗi ɗii ana ngoodani duu rewɓe 
cottooɓe ko’e mum. 
 

• Gollooɓe daraniiɓe faabagol yimɓe wonduɓe e tiiɗallaaji, kamɓe jamirtaa kala kaaki 
naa jawdi kaandi fecceede hakkunde yimɓe. Oo golle ana hokka ɓe darnde tilsunde, 
feewde yimɓe jogiiɓe hasindinde. Saabe majjum baale paabotooɗe yimɓe ɗee ana 
ndaala faa sanne gollooɓe mum e gollidiɓɓe mum’en pati ɓe ngonda e debbo fuu 
gonduɗo e tiiɗalla, kaanɗo faabeede no yaawiri. So hono ɗum waɗi ana ɓuyta 
holaare hakkunde yimɓe tiloo ɓuyta alhaali golleeji maɓɓe. 
 

• So won golloowo ley baale paabotooɗe yimɓe ɗee sikkitiike gollidiɗɗo mum naa 
neɗɗo goɗɗo yeddii sariyaaji keertanaaɗi kabaaru duwol, joomum ana waawi 
wullitoyaade ɗum to hooreeɓe gollirde ndee ley ɗowtanagol sariyaaji darnanaaɗi e oo 
kabaaru. 
 

• Gollooɓe daraniiɓe faabagol yimɓe wonduɓe e tiiɗallaaji ana tewra, ngattanaa ko’e 
mum hakkille faa ɓe keɓa gollirde no wooɗiri ; ɓe tiloo ɓee ngoɗɗo tagu bonɗo 
banngal kabaaru duwol. Ley majjum eɓe kaani hollitidde neɗɗo fuu golloowo ley 
baale maɓɓe ɗee ɗowtonoo sariyaaji darnaaɗi feewde oo golle. Hooreeɓe baale ɗee 
ana kaani fiide dabareeji ndeenooji hawaalu yimɓe e golleeji mum’en. 

Mbinndee sarɗiiji onngooji fedde darnanaande baale (CPI) feewde nawtoragol sarɗiiji ɗii e torraaji e 
yanugol rewɓe (ley faransinkoore): 
http://www.pseataskforce.org/uploads/sixcoreprinciplesrelatingtosea_iasc_french.doc. 

Paamen, ɗii sarɗiiji darnaama ley gollidal hakkunde guɓal kumaniingal kabaaru golle CPI feewde 
yimɓe heɓuɓe torraaji ley baasi e reenugol maɓɓe e golleeji bonɗi kaɲum e yanugol rewɓe e 
Translators without Borders. 

http://www.pseataskforce.org/uploads/sixcoreprinciplesrelatingtosea_iasc_french.doc

